
傲來山

作者：鍾惺　明

本作品收錄於《鍾惺集》

望者遠而略，然得山之全。

近郭岱已具，人馬欣雲煙。

牒牒達天門，天門非一天。

向所指為岱，岱曾不與焉。

乃知是傲來，相顧而爽然。

察所由起止，與岱相周旋。

扶侍效媚茲，詭激而便娟。

雖為岱疏附，其它不苟連。

升降殊所睹，去來情屢遷。

於維岱曰宗，理氣資節宣。

此明朝作品在全世界都属于公有领域，因为作者逝世已经超过100年，且作品于1931年1

月1日之前出版。

